
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Ӧткымын юалӧм йылысь, кутшӧмъяс йитчӧмаӧсь ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация мынтӧмкӧд
Коми Республикаса Веськӧдлан котыр шуис:

1. Вынсьӧдны:

1) 2011 да 2012 воясын ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация мынтан пӧрадок 1 №-а содтӧд серти;

2) 2011 да 2012 воясын ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация ыджда 2 №-а содтӧд серти.
2. Урчитны Коми Республикаса йӧзлы отсӧг сетан агентствоӧс Коми Республикаса олӧмӧ пӧртысь власьт органӧн, кодӧс уполномочитӧма 2011 да 2012 воясын ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация мынтӧм вылӧ.

3. Пыртны “Лыйсян ӧружье, боеприпасъяс, взрывайтан веществояс да взрывайтанторъяс ас кӧсйӧм серти сетӧмысь сьӧмӧн компенсация йылысь” Коми Республикаса Оланпас олӧмӧ пӧртан мераяс йылысь” Коми Республикаса Веськӧдлан котырлӧн 2013 во косму тӧлысь 19 лунся 123 №-а шуӧмӧ вежсьӧмъяс 3 №-а содтӧд серти.
4. Тайӧ шуӧмсӧ збыльмӧдӧм бӧрся видзӧдны Коми Республикаса Юралысьӧс вежысь Т.Н. Николаевалы.
5. Тайӧ шуӧмыс вынсялӧ дас лун мысти сійӧс официальнӧя йӧзӧдӧм бӧрын.
Коми Республикаса Юралысьлысь 

могъяс недыр олӧмӧ пӧртысь





          В. Гайзер
Сыктывкар

2014 вося моз тӧлысь 26 лун
357 № 
ВЫНСЬӦДӦМА

Коми Республикаса Веськӧдлан котырлӧн
2014 во моз тӧлысь 26 лунся 357 №-а шуӧмӧн

(1 №-а содтӧд)
2011 да 2012 воясын ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация мынтан 
ПӦРАДОК
1. Тайӧ Пӧрадокыс ладмӧдӧ 2011 да 2012 воясын ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь ӧтчыдысь сьӧмӧн компенсация мынтӧм кузя юалӧмъяс (водзӧ лӧсялӧмӧн – ӧружье, сьӧмӧн компенсация).

2.  Сьӧмӧн компенсация мынтӧм вылӧ инӧд эм гражданалӧн, кодъяс 2011 да 2012 воясын ас кӧсйӧм серти сдайтісны ӧружье Коми Республикаын пытшкӧс делӧяс органъясӧ (водзӧ – гражданин).

3. Сьӧмӧн компенсация мынтыссьӧ “Ӧткымын юалӧм йылысь, кутшӧмъяс йитчӧмаӧсь ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация мынтӧмкӧд” Коми Республикаса Веськӧдлан котырлӧн 2014 во моз тӧлысь 26 лунся 357 №-а шуӧмӧн вынсьӧдӧм сьӧм мында серти (2 №-а содтӧд).

4. Сьӧмӧн компенсация ыджда вылӧ оз артавсьы районнӧй коэффициент да Ылі Войвыв районъясын да накӧд ӧткодялан местаясын уджалӧмысь прӧчента содтӧд.

5.  Сьӧмӧн компенсациясӧ мынтӧны Коми Республикаын пытшкӧс делӧяс министерствоӧн (водзӧ – Министерство) Коми Республикаса йӧзлы отсӧг сетан агентствоӧ (водзӧ – Агентство) Министерство да Агентство костын  артмӧдчӧм кырымалӧм серти сетӧм документъяс подув вылын, кытчӧ пырисны граждана лыд йылысь, кодъяс 2011 да 2012 воясын ас кӧсйӧм серти сдайтісны ӧружье Коми Республикаын пытшкӧс делӧяс органъясӧ, гражданалӧн олан места (оланін) йылысь, наӧн сдайтӧм ӧружьелӧн лыд да сикасъяс йылысь юӧръяс.

6. Тайӧ Пӧрадокса 5 пунктын индӧм документъяс воан лунсянь 5 уджалан лун чӧжӧн Агентство вынсьӧдӧ граждана списокъяс налӧн олан места (оланін) кузя инпас, сдайтӧм ӧружьелысь лыд да сикасъяс, сьӧмӧн компенсациялысь ыджда, кутшӧмӧс колӧ мынтыны гражданалы, индӧмӧн.

Граждана списокъяс вынсьӧдан лунсянь 2 уджалан лун чӧжӧн Агентство ыстӧ тайӧ списокъяссӧ Коми Республикаса канму сьӧмкуд учреждениеӧ – Олысьяслы социальнӧй отсӧг сетӧмын канму услугаяс сетан шӧринӧ гражданалӧн олан места (оланін) серти (водзӧ – Шӧрин).

7. Сьӧмӧн компенсациясӧ Шӧрин мынтӧ Агентствоӧн вынсьӧдӧм граждана список серти Агентствосянь сылӧн воан лунсянь 10 уджалан лун чӧжӧн кредитнӧй организацияын восьтӧм лицевӧй тшӧт вылӧ ӧружье сдайтігӧн гражданинӧн сьӧм компенсация сетан (босьтан) сикасъяс индӧм серти сьӧм средствояс вуджӧдӧмӧн либӧ пошта йитӧдлӧн юкӧдув пыр.

8.  Шӧрин гижӧмӧн юӧртӧ гражданинлы сьӧмӧн компенсация мынтӧм йылысь сьӧмӧн компенсация вуджӧдан лунсянь 2 уджалан лун чӧжӧн гражданинлӧн олан места (оланін) кузя инпас серти, кутшӧмӧс индӧма списокын.

9. Быд гражданин серти Шӧрин лӧсьӧдӧ делӧ, кытчӧ пыртӧ сьӧмӧн компенсация мынтӧмкӧд йитчӧм документъяс. Личнӧй делӧсӧ колӧ видзны Шӧринын вит воысь оз этшаджык.

10. Сьӧмӧн компенсация мынтан юалӧмъяс кузя вензьӧмъяссӧ бырӧдӧны оланпастэчасӧн урчитӧм пӧрадок серти.

11. Сьӧмӧн компенсация мынтӧмкӧд, сійӧс вуджӧдӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во вылӧ да планӧвӧй кадколаст вылӧ Коми Республикаса республиканскӧй сьӧмкудлӧн тшӧт весьтӧ.
ВЫНСЬӦДӦМА

Коми Республикаса Веськӧдлан котырлӧн
2014 во моз тӧлысь 26 лунся 357 №-а шуӧмӧн

(2 №-а содтӧд)
2011 да 2012 воясын ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация 
ЫДЖДА
	Д/в №
	Гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществояслӧн да взрывайтанторъяслӧн ним
	Лыд
	Сьӧмӧн компенсация ыджда

(шайтӧн)

	1. 
	Боевӧй (служебнӧй) ӧружье
	1 шт.
	2500

	2. 
	Ас вӧчӧм лыйсян ӧружье либӧ обрез
	1 шт.
	2500

	3. 
	Гражданскӧй нарезнӧй лыйсян ӧружье
	1 шт.
	2500

	4. 
	Гражданскӧй шыльыд ствола лыйсян ӧружье
	1 шт.
	2000

	5. 
	Асьтӧ доръян биаруа, стволтӧм ӧружье 
	1 шт.
	1000

	6. 
	Боевӧй (служебнӧй) ӧружье дорӧ боеприпасъяс
	1 шт.
	20

	7. 
	Ас вӧчӧм лыйсян ӧружье дорӧ боеприпасъяс
	1 шт.
	15

	8. 
	Гражданскӧй лыйсян ӧружье дорӧ боеприпасъяс
	1 шт.
	10

	9. 
	Взрывайтан вещество:

1) тротил, аммонит, граммонит, гексаген;

2) порок
	100 г

100 г
	300

50

	10.
	Взрывайтантор (устройство, кытчӧ пырӧны взрывайтан вещество да взрывайтантор)
	1 шт.
	1000

	11.
	Лыйсян ӧружьелӧн медшӧр юкӧн
	1 шт.
	700


Коми Республикаса Веськӧдлан котырлӧн
2014 во моз тӧлысь 26 лунся 357 №-а шуӧм дорӧ
3 №-а СОДТӦД
Лыйсян ӧружье, боеприпасъяс, взрывайтан веществояс да взрывайтанторъяс ас кӧсйӧм серти сетӧмысь сьӧмӧн компенсация йылысь” Коми Республикаса Оланпас олӧмӧ пӧртан мераяс йылысь” Коми Республикаса Веськӧдлан котырлӧн 2013 во косму тӧлысь 19 лунся 123 №-а шуӧмӧ пыртӧм
ВЕЖСЬӦМЪЯС
Лыйсян ӧружье, боеприпасъяс, взрывайтан веществояс да взрывайтанторъяс ас кӧсйӧм серти сетӧмысь сьӧмӧн компенсация йылысь” Коми Республикаса Оланпас олӧмӧ пӧртан мераяс йылысь” Коми Республикаса Веськӧдлан котырлӧн 2013 во косму тӧлысь 19 лунся 123 №-а шуӧмын:

Ас кӧсйӧм серти сдайтӧм гражданскӧй, служебнӧй лыйсян, боевӧй кивывса лыйсян ӧружьеысь, боеприпасъясысь, взрывайтан веществоясысь да взрывайтанторъясысь сьӧмӧн компенсация ыдждаын (шуӧм дорӧ 2 №-а содтӧд):

а) 9 позиция гижны тадзи:
“
	9.
	Взрывайтан вещество:

1) тротил, аммонит, граммонит, гексаген;

2) порок
	100 г

100 г
	300

50


»;
б) содтыны татшӧм 11 позиция:
“
	11.
	Лыйсян ӧружьелӧн медшӧр юкӧн
	1 шт.
	700


      ”.

